
КОМИ РЕСПУБЛИКАЛÖН ОЛАНПАС

Коми Республикаса государственнöй юöртан системаяс йылысь

Примитöма Коми Республикаса 
Государственнöй Сöветöн                           2010 вося кöч тöлысь 23 лунö

1 статья. Тайö Оланпасöн веськöдлантор
Тайö Оланпасыс «Юöр, юöртан технологияяс йылысь да юöр дорйöм йылысь» Федеральнöй оланпас серти (водзö - Федеральнöй оланпас) регулируйтö Коми Республикаса государственнöй юöртан системаяс котыртöмлысь да уджöдöмлысь торъялöмлунсö.

2 статья. Тайö Оланпасын вöдитчан шöр вежöртасъяс
Тайö Оланпасын терминъясöн да определениеясöн вöдитчöны Федеральнöй оланпасса 2 статьяын урчитöм вежöртасын.

3 статья. Коми Республикаса государственнöй юöртан системаяс 
1. Коми Республикаса государственнöй юöртан системаяссö котыртöны Федеральнöй оланпас серти тайö Оланпас да на серти примитöм Коми Республикаса государственнöй власьт органъяслöн, Коми Республикаса государственнöй органъяслöн правовöй актъяс подув вылын Коми Республикаса государственнöй власьт органъяслысь, Коми Республикаса государственнöй органъяслысь уджмогъяс збыльмöдöм да пасйöм органъяс костын юöрöн вежсьöм могысь, а сiдзжö мукöд федеральнöй оланпасöн урчитöм могъяс збыльмöдöм могысь.
2.  Коми Республикалöн государственнöй юöртан системаясса юöр кутысьöн лоö Коми Республика.
Коми Республика нимсянь пасйöм юöр кутысьлысь уджмогъяссö збыльмöдöны Коми Республикаса государственнöй  власьт органъяс, Коми Республикаса государственнöй органъяс законодательствоöн урчитöм асланыс уджмогъяс серти (водзö - уполномочитöм кутысьяс).
3. Коми Республикаса государственнöй юöртан системаясö пырöны:
1) Коми Республикаса государственнöй власьт законодательнöй органъяслöн государственнöй юöртан системаяс;
2) Коми Республикаса олöмö пöртысь власьт органъяслöн государственнöй юöртан системаяс;
3) Коми Республикаса ёрд органъяслöн государственнöй юöртан системаяс;
4) Коми Республикаса государственнöй органъяслöн государственнöй юöртан системаяс;
5) мукöд юöртан система, мый котыртöма Коми Республикаса республиканскöй бюджет тшöт весьтö государственнöй могъяслы тöваръяс вайöм, уджъяс вöчöм, услугаяс вöчöм вылö государственнöй заданиеяс либö государственнöй заказ.

4 статья. Коми Республикаса государственнöй юöртан системаяс котыртöм да уджöдöм
1. Коми Республикаса государственнöй юöртан системаяс котыртöны Коми Республикаса олöмö пöртысь власьт органъяслöн, Коми Республикаса государственнöй органъяслöн решение серти.
2. Коми Республикаса государственнöй юöртан системаяс уджöдан торъяланлунсö вермöны урчитны пасйöм юöртан системаяс котыртöм йылысь решение примитысь Коми Республикаса олöмö пöртысь власьт органъяслöн, Коми Республикаса государственнöй органъяслöн правовöй актъясöн.

5 статья. Коми Республикаса государственнöй юöртан системаяс пасйöм

1. Коми Республикаса государственнöй юöртан системаяссö колö пасйыны государственнöй юöртан системаяс реестрын (водзö - реестр) найöс котыртöмсянь 30 лунöн.
Коми Республикаса государственнöй юöртан системаяс пасъян пöрадоксö да реестр нуöдöмсö урчитö Коми Республикаса Правительство.
2. Реестрö колö пыртны сэнi пасйöм Коми Республикаса государственнöй юöртан системаяс дорö сибалан пöрадок да условиеяс йылысь юöръяс.
3. Коми Республикаса Правительство могмöдö реестрын меститчöм юöр дорö сибалöм «Öтуввез» везын Коми Республикаса официальнöй сайтö пасйöм юöр йöзöдöмöн.

6 статья. Коми Республикаса государственнöй юöртан системаяс котыртöм да уджöдöм сьöмöн могмöдöм

1. Коми Республикаса государственнöй юöртан системаяс котыртöм сьöмöн могмöдöны Коми Республикаса республиканскöй бюджет тшöт весьтö.
2. Коми Республикаса государственнöй юöртан системаяс, сы лыдын тайö Оланпас вынсявтöдз котыртöм, сьöмöн могмöдöны Коми Республикаса республиканскöй бюджет тшöт весьтö найöс реестрын пасйигöн.

7 статья. Кывкöртöд 
1. Тайö Оланпасыс вынсялö сійöс официальнöя йöзöдан лунсянь.
2. Тайö Оланпас вынсявтöдз котыртöм Коми Республикаса государственнöй юöртан системаяссö пасйöны тайö Оланпасса 5 статьяын урчитöм пöрадок серти.
3. Коми Республикаса Правительстволы примитны тайö Оланпас збыльмöдöм могысь нормативнöй правовöй актъяс.

Коми Республикаса Юралысь                                             В.М. Гайзер
 
Сыктывкар
2010 вося кöч тöлысь 29 лун
94-РЗ №                                                                                   

Коснырева 3713 пас                                                                                                        


